
GOUVÈNÈ CUOMO ANONSE AKTIVITE PATH THROUGH HISTORY KI REKONÈT 

"LIDE NEW YORK " AK ERITAJ PWOGRESIF EMPIRE STATE 
 

Eskpozisyon spesyal nan Kapitòl Eta New York, afiche kounye a, montre enpak 
Franklin D. Roosevelt, mouvman travay ki te vini apre dife nan faktori shirtwaist, 

ansanm avèk lòt akonplisman pwogresif yo  
 
 
Gouvènè Andrew M. Cuomo jodia te anonse ouvèti yon ekspozisyon Path Through 
History ki angaje “Lide New York” – pwogrè sosyal dirab sa ka reyalize grasa aksyon 
kolektif– ke Franklin D. Roosevelt te defann. Roosevelt te yon natif natal Hyde Park ki te 
sèvi kòm 44yèm Gouvènè Eta New York ak 32yè Prezidan Etazini.  Ekspozisyon an ap 
montre tou lòt gwo pwogrè nan istwa New York, enkli premye salè minimòm ak 
mouvman dwa travay apre dife nan faktori triyang Shirtwaist. Ekspozisyon an ouvè 
kounye a nan Galri Lès nan Kapitòl Eta New York.  
 
“Pandan tout istwa peyi nou an, New York te yon lidè pwogresif ki te monte pou reponn 
a defi moman epi fikse yon egzanp pou lòt moun swiv,” te deklare Gouvènè Cuomo. 
“Ekspozisyon sa ap rakonte istwa fason, nan lidèchip Franklin D. Roosevelt, a aktivis 
ansanm avèk detèminasyon travayè eksplwate yo apre trajedi dife nan faktori Triyang 
Shirtwaist, Nouyòkè yo te alavangad pou kreye yon pi bon sosyete pou tout moun.  
Mwen fyè paske nap onore kontribisyon enpòtan sa yo ane sa a, kòm nap kontinye lite 
pou egalite ak jistis pou Nouyòkè yo.”  
 
Kòm prezidan, rekiperasyon Roosevelt ak mezi refòm te bay soulajman a plizyè milye 
Ameriken kap soufri kòm yon rezilta nan Gwo Depresyon an.  Toutfwa, vizyon l pou yon 
pi bon peyi te kòmanse isit la nan Eta New York, kote li te rapidman konstwi yon 
repitasyon kòm yon lidè inebranlab ki te vire lide yo annaksyon.  New York te pase yon 
lwa sou salè minimòm senkan anvan gouvènman federal la te adopte l – e lè li te pase 
nan alafwa nivo eta ak federal, se te Roosevelt ki te dèyè kanpay la pou bay travayè yo 
salè ekitab, li te di, "Yon demokrasi oto-sipòtif ak oto-respè ka pa plede okenn 
jistifikasyon pou egzistans travay timoun, pou okenn rezon ekonomik yo pa ka koupe 
salè travayè yo oswa pwolonje nan lè travayè yo.” Lwa a ranfòse ekonomi eta epi ede 
pou kondwi Nouyòkè yo soti nan depresyon an.   
 
Lwa sou salè minimòm nan, yon evidans nan ekspozisyon an, se jis yon lòt egzanp sou 

lide New York: yon kwayans nan kapasite lidè eli yo pou tout pati yo travay ansanm epi 
plante grenn pwogrè ak politik kap pèsiste lontan apre manda fini, amelyore lavi epi 
adrese bezwen jenerasyon kap vini an. Pandanke Roosevelt te kwè li tap sèlman 
ranfòse lide moun sila yo ki te vini anvan l, li te youn nan pi gwo praktisyen nan Lide 
New York, etabli yon nouvo modèl aksyon pwogresif kote peyi a ka gade lè li bezwen 
yon lidè pandan tan difisil yo.   
 
“Konsèy Dwayen an ansanm avè m kontan pou pataje fè ak dokiman yo ki nan Mize 
Eta, bibliyotèk ak Achiv nan nouvo ekspozisyon sa nan Kapitòl Eta,” te deklare Komisè 
Edikasyon Eta MaryEllen Elia. “Nou espere ke vizitè yo ap pran avantaj nan opòtinite 
edikasyon sa pou wè yon koleksyon inik sou objè ki afiche yo epi aprann plis sou istwa 
Eta New York ansanm Gouvènè Franklin D. Roosevelt.” 
 
“Ekspozisyon sa ofri vizitè yo yon ra opòtinite pou yo wè bagay anblematik ki afiche epi 
aprann plis sou eritaj Gouvènè Franklin D. Roosevelt nan New York,” te deklare 
Direktè Mize Eta New York Mark Schaming. “Mwen konplimante Gouvènè Andrew M. 
Cuomo paske li te prezante ekspozisyon enpòtan sa nan kapitòl istorik Eta New York.” 
 
Ekspozisyon an, sa ki te ouvè pou piblik la pandan pwochen semèn yo, ap gen ladan fè, 
imaj, ak dokiman ki soti nan Bibliyotèk ak Mize Prezidansyèl Franklin D. Roosevelt, ak 
Mize Eta New York, Bibliyotèk ak Achiv yo.  Yon karakteristik enpòtan yap afiche se 
chèz woulant ke Roosevelt te itilize nan Chato Egzekitif nan Albany pandan manda l 
kòm gouvènè, apati 1929 a 1932. Li te gen polyo nan 1921, sa ki te difisil pou l kanpe 
oswa mache san èd.   
 
Anplis, ekspozisyon an ap prezante fè nan mouvman travay, tankou machin a koud ki 
soti nan faktori Triyang Shirtwaist, yon trajedi 1911 kote nouvo pwoteksyon pou travayè 
te pran nesans.   
 
Ekspozisyon edikasyon an selebre tou lòt lide New York ki te enspire peyi a, tankou 
balanse bezwen endistriyèl avèk konsèvasyon anviwonman, kreye premye sistèm 
inivèsite piblik, epi aji nan yon kriz pou ede bezwen imedya moun yo pandan yap 
envesti nan siksè alontèm yo.   
 
Ekspozisyon Roosevelt nan Kapitòl la se pap sèlman selebrasyon inik lavi ak eritaj li 
nan 2016. Ane sa make 75yèm anivèsè Bibliyotèk Prezidansyèl Franklin D. Roosevelt , 
premye bibliyotèk prezidansyèl, ki lokalize nan Hyde Park. Misyon Bibliyotèk la se pou 
ranfòse rechèch ak edikasyon sou lavi ak tan Franklin and Eleanor Roosevelt, ansanm 
avèk enpak kontinyèl yo sou lavi kontanporen. 
 
Pwogram New York’s Path Through History prezante yon kantite eksperyans pou 
Nouyòkè ansanm avèk vizitè yo pwofite, enkli mize istwa vivan, fò ak moniman militè, 
ak kay istorik atis, ekriven, ansanm avèk sis ansyen Prezidan Etazini.   Pwogram nan 
gen ladan tou selebrasyon Path Through History Weekend, ki te fikse pou 18-19 Jen 
2016, yon ekspozisyon sou istwa enteresan ak rich Eta New York ki prezante plizyè 
santèn evènman istorik ak destinasyon kiltirèl  toupatou nan eta. Pou w aprann plis sou 

kijan pou planifye pwòp Chemen w Atravè Istwa, klike la. 
 
Pou w jwenn plis enfòmasyon sou vizite Kapitòl Eta New York, klike la.  

